
ᖃᐅᔨᓴᕐᓂᖅ 
ᐊᓘᑦᒥ, 
ᓄᓇᕗᒻᒥ

ᖃᐅᔨᓴᐃᓂᖅ ᐊᑐᖅᑕᐅᓂᖓ 
ᐃᓕᑦᑎᕚᓪᓕᒃᑲᓐᓂᕐᓂᕐᒧᑦ ᓯᓚᒥᒃ 
ᑲᓇᑕᒥ ᖁᑦᑎᒃᑐᕐᒥᐅᓂ
ᐊᓘᑦ, ᓄᓇᕗᑦ, ᐃᓂᒋᔭᐅᕗᖅ 
ᓯᓚᕐᔪᐊᕐᓕᒫᒥ ᓯᓚᒥᒃ ᓱᕈᖅᓯᒪᔪᖃᕐᒪᖔᑕ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᖃᐅᔨᓴᕐᖕᕕᖕᒥ, 
ᑲᓇᑕᐅᑉ ᖁᑦᑎᒃᑐᕐᒥᐅᑕᖏᓐᓂ. 
ᖃᐅᔨᓴᕐᕕᒃ ᐊᓘᑦᑎᒥ ᐊᑐᑕᐅᕗᖅ ᐊᑯᓂᐅᔪᒧᑦ 
ᖃᐅᒪᕙᓪᓕᐊᓂᖅ ᐊᐅᓚᕙᓪᓕᐊᓂᖏᓐᓂᒃ 
ᓱᕈᕐᓇᖅᑐᑦ ᐅᑭᐅᖅᑕᖅᑐᒥ, ᐊᕙᑎᒧᑦ 
ᐃᓱᒪᓗᑕᐅᓂᖓᓄᑦ ᐊᒃᑐᐃᓂᖃᓪᓚᕆᒃᑐᖅ 
ᐃᓄᖕᓂᒃ ᐅᑭᐅᖅᑕᖅᑐᒥᐅᑕᐅᔪᓂᒃ.

ᖃᐅᔨᒋᐊᑦᑎᐊᒃᑲᓐᓂᕈᒪᒍᕕᑦn
Environment Canada 
Inquiry Centre 
Telephone: 1-800-668-6767
Email: enviroinfo@ec.gc.ca

Indian and Northern Affairs Canada 
Public Enquiries Contact Centre 
Telephone: 1-800-567-9604
Email: infopubs@ainc-inac.gc.ca

ᖃᓄᖅ ᐱᒋᐊᖅᓯᒪᖕᒪᖔᑕ ᖃᐅᔨᒋᐊᑦᑎᐊᒃᑲᓐᓂᕈᒪᖑᕕᑦ, 
ᑕᑯᓂᐊᕐᓂᐊᖅᐸᑎᑦ ᐅᑯᐊ ᖃᕆᑕᐅᔭᒃᑯᑦ ᐅᐸᒃᑕᐃᕝᕖᑦ: 
ᐊᕙᑎᓕᕆᔨᒃᑯᑦ ᑲᓇᑕᒥ ᑕᑯᓂᐊᖅᑕᐅᕝᕕᖓ 
www.ec.gc.ca 

ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐊᑐᒐᐃᑦ 
www.ainc-inac.gc.ca/nth/ct/ncp

ᓯᓚᕐᔪᐊᕐᒥ ᓯᓚᓐᓂᐊᖅᑎᑦ ᑲᑐᔾᔨᖃᑎᒌᖏᑦᑕ 
ᑕᑯᓂᐊᖅᑕᐅᕝᕕᖓᑦ ᓯᓚᕐᔪᐊᕐᒥ ᓯᓚᒥᒃ ᐅᐊᑦᑎᓂᕐᒧᑦ ᐊᑐᒐᕐᓂ 
www.wmo.int/pages/prog/arep/gaw/history.html

ᐅᑭᐅᖅᑕᖅᑐᒥ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐊᒻᒪᓗ 
ᖃᓄᐃᓂᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᔪᓂᒃ ᑕᑯᓂᐊᖅᕕᒃ 
www.amap.no

ᐊᔾᔨᓕᖏᐊᑦ: ᔮᓂᔅ ᓛᖕ, ᑲᕐᓚᐃᔪᓪ ᑳᓪᕕᓐ

ᐅᖃᓕᒪᒐᕋᓛᑦ ᓴᓇᔭᖏᑦ ᑏᓇ ᓱᕘᑦᔅ, ᑮᓇᐅᔭᖃᖅᑎᑕᐅᓪᓗᑎᒃ 
ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐊᑐᖅᑕᐅᔪᓂ. 
ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᓂᐊᕐᓂᐊᖅᐸᐃᑦ ᐅᓇ ᑐᕌᕉᑦ

www.ainc-inac.gc.ca/nth/ct/ncp/index-eng.asp

ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑦ 
ᐊᓘᑦ
ᐊᓘᑦ ᓴᕿᑕᐅᓚᐅᖅᓯᒪᔪᑦ 1950−ᒥ ᐃᓚᒋᔭᐅᓪᓗᓂ ᐊᒥᓱᓄᑦ 
ᐅᑭᐅᖅᑕᖅᑐᒥ ᓯᓚᓐᓂᐊᕐᕕᖕᓄᑦ. 1958−ᖑᑎᓪᓗᒍ, ᑲᓇᑕᒥ 
ᐅᓇᑕᖅᑐᒃᓴᐃᑦ ᓴᓇᓚᐅᖅᓯᒪᔪᑦ ᓯᓚᓐᓂᐊᕐᕕᖕᓂ ᐊᓘᑦᒥ. 

ᐆᒃᑐᕋᖅᑕᐅᖃᑦᑕᕐᓂᖏᑦ ᐳᓪᓚᐃᑦ ᓱᕈᕐᓇᖅᑐᑦ, ᐳᔪᕐᓗᐃᓪᓗ 
ᐱᑕᖃᕐᓂᖏᑦ ᐊᓘᑦᒥ 1975−ᖑᑎᓪᓗᒍ, ᐃᓚᒋᔭᐅᓪᓗᑎᒃ 
ᓄᓇᕐᔪᐊᕐᒥ ᑲᑐᔾᔨᖃᑎᒌᖕᓄᑦ ᓯᓚᓕᕆᔩᑦ ᑲᑐᔾᔨᖃᑎᒌᖏᓐᓂᒃ 
ᐱᓕᕆᖃᑎᒌ ᒃᑎᓂ ᓯᓚᒥᒃ ᓱᕈᕐᓇᖅᑐᖃᖅᑐᓂᒃ ᖃᐅᔨᓴᕐᕕᖕᓂᒃ. 
ᑕᒪᓐᓇ ᐃᓚᒌ ᑐᕐᓂᖅ ᐊᓘᑦᒥᒃ ᖃᐅᔨᓴᕐᕕᖕᒥ ᐊᒻᒪᓗ ᓄᓇᕐᔪᐊᕐᒥ 
ᓯᓚᓐᓂᐊᖅᑎᑦ ᑲᑐᔾᔨᖃᑎᒌᖏᓐᓄᑦ ᓱᓕᓂ ᑲᔪᓯᓯᒪᔪᖅ 
ᐅᓪᓗᒥ, ᐊᑖᒍᑦ ᓄᓇᕐᔪᐊᕐᒥ ᓯᓚᒥᒃ ᐅᐊᑦᑎᓂᕐᒧᑦ ᐊᑐᖅᑕᐅᔪᓂ. 
ᐊᕙᑎᓕᕆᔨᒃᑯᑦ ᑲᓇᑕᒥ ᒫᓐᓇᐅᔪᖅ ᐊᐅᓚᑦᑎᔨᐅᓕᖅᑐᑦ ᓯᓚᒥᒃ/
ᐊᓂᕐᓂᒃᒥ ᐅᒃᑐᕋᐃᖃᑦᑕᕐᓂᕐᒥᒃ ᐊᒻᒪᓗ ᖃᐅᔨᓴᖅᑕᐅᔪᓂᒃ ᐊᓘᑦᒥ 
ᐱᓕᕆᐊᖑᔪᓂᒃ.



ᑲᒥᓱᒐᓴᐃᑦ ᐃᓚᒌᒃᓱᖅᑐᑦ ᓯᓚᕐᔪᐊᕐᒥ 
ᖃᐅᔨᓴᖅᑎᑦ ᑲᑎᖅᓱᐃᖃᑦᑕᖅᑐᑦ 
(ᓄᐊᑦᑎᖃᑦᑕᖅᑐᑦ) ᐅᖓᑕᓃ 100−
ᓂᒃ ᐊᔾᔨᒌᖏᑦᑐᓂᒃ ᓯᓚᒥᒃ/ᐊᓂᕐᓂᕐᒥᒃ 
ᐆᒃᑐᕋᖅᑕᐅᓯᒪᔪᓂᒃ, ᐊᓘᑦᒥ ᖃᐅᔨᓴᕐᕕᖕᒥ.

ᐳᓪᓚᐃᑦ ᓯᓚᒧᑦ ᓱᕈᕐᓇᖅᑐᑦ 
ᐆᒃᑎᕋᖅᑕᐅᓂᖏᑦ 
ᐳᓪᓚᐃᑦ ᓯᓚᒧᑦ ᓱᕈᕐᓇᖅᑐᑦ ᐆᒃᑐᕋ 
ᖅᑕᐅᖃᑦᑕᕆᐊᓚᐅᖅᓯᒪᔪᑦ ᐊᓘᑦᒥ 1975−ᖑᑎᓪᓗᒍ. 
ᖃᖔᓗᓂᒃ ᐆᒃᑐᕋᖅᑕᐅᖃᑦᑕᕆᐊᕐᓂᕕᓂᖏᑦ ᐱᒻᒪᕆᐅᔪᑦ 
ᒪᓖᓐᓇᕈᓐᓇᕐᓂᕐᒧᑦ ᐊᓯᔾᔨᖅᐸᓪᓕᐊᓂᖏᓐᓂᒃ ᐅᖅᑐᓂᖏᑦ 
ᐳᓪᓚᐃᑦ ᓱᕈᕐᓇᖅᑐᑦ. ᐳᔪᕐᓗᐃᑦ ᐳᖅᑐᓂᖏᑦ (ᐊᒻᒪᓗ ᐊᓯᖏᑦ 
ᐳᓪᓚᐃᑦ ᓱᕈᕐᓇᖅᑐᑦ) ᐊᓘᑦᒥ ᖁᕝᕙᓯᒃᓯᕙᓪᓕᐊᓯᒪᔪᑦ ᑕᐃᒪᓐᖓᑦ 
ᐆᒃᑐᕋᖅᑕᐅᖃᑦᑕᓕᖅᑎᓪᓗᒋᑦ. 
ᑕᐃᒃᑯᐊ ᐳᖅᑐᓂᖅᓴᐅᓂᖏᑦ 
ᐳᓪᓚᐃᑦ ᐱᔾᔪᑕᐅᔪᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ 
ᖃᐅᔨᔭᐅᖃᑦᑕᖅᑐᓂ 
ᐅᑭᐅᖅᑕᖅᑐᒥ, ᓯᓚᒧᑦ 
ᐊᓯᔾᔨᖅᐸᓪᓕᐊᔾᔪᑕᐅᓂᖏᓐᓄᑦ.

ᓱᕈᕐᓇᖅᑐᓂᒃ 
ᐆᒃᑐᕋᐃᓂᖅ 
ᐊᓘᑦᒥ, ᓱᕈᕐᓇᖅᑐᑦ 
ᐆᒃᑐᕋᖅᑕᐅᖃᑦᑕᕐᓂᖏᑦ 
ᐃᓚᖃᕐᒥᔪᑦ 
ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ 
ᓄᖑᔪᐃᑦᑐᓂᒃ ᓱᕈᕐᓇᖅᑐᑦ 
(ᖃᓗᓈᑎᑐᑦ POPs−
ᖑᓂᕋᖅᑕᐅᔪᑦ) ᐊᒻᒪᓗ 
ᑐᖁᓐᓇᖅᑐᖃᖅᑎᒋᓂᖏᑦ 
ᒨᑯᓕᒥᒃ.

POPs ᓄᖑᔪᐃᑦᑐᑦ 
ᓱᕈᕐᓇᖅᑐᑦ 
(ᖃᓗᓈᑎᑐᑦ 
ᓇᐃᓈᖅᑕᐅᓯᒪᓪᓗᑎᒃ POPs) 
ᓄᖑᔪᐃᑦᑐᓕᖕᓂᒃ ᓱᕈᕐᓇᖅᑐᖃᖅᑐᑦ POPs ᓴᓇᔭᐅᓯᒪᔪᓂᖔᖅᑐᑦ 
ᐃᓄᖕᓄᑦ ᓲᕐᓗ ᖁᐱᕐᕈᕐᓂᒃ ᑐᖁᓴᐃᔾᔪᑎᓂᒃ ᐱᕈᖅᓯᐊᓄᑦ 
ᐊᑐᖅᑕᐅᕙᒃᑐᓂ ᐊᒻᒪᓗ ᐱᓯᐲᓂᒃ ᐃᓚᒃᓴᔭᓕᐊᕆᔭᐅᓲᑦ 
ᓄᖑᔪᐃᑦᑐᓖᑦ. ᑕᒪᒃᑯᐊ ᓱᕈᕐᓇᖅᑐᑦ ᐱᕈᖅᐸᓪᓕᐊᔪᓐᓇᖅᑐᑦ 
ᐅᖅᓱᖏᓐᓂ ᑐᓐᓄᖏᓐᓂᓗᓐᓃᑦ ᐆᒪᔪᐃᑦ ᐃᓄᐃᓪᓗ, 
ᖃᓄᒻᒪᒍᑎᒋᓕᕈᓐᓇᖅᓱᓂᒋᑦ. 

ᓄᖑᔪᐃᑦᑐᓕᖕᓂ ᓱᕈᕐᓇᖅᑐᖃᖅᑐᑦ ᐆᒃᑐᕋᖅᑕᐅᖃᑦᑕᖅᓯᒪᔪᑦ 
ᐊᓘᑦᒥ ᑕᐃᒪᖓᑦ 1992−ᒥ. ᓱᕈᓐᓇᖅᑐᖃᖅᑐᑦ ᓄᖑᔪᐃᑦᑐᓂᒃ 
ᖃᐅᔨᒪᔭᐅᓂᖏᑦ ᑲᑎᖅᓱᖅᑕᐅᓯᒪᔪᑦ/ᓄᐊᑕᐅᓯᒪᔪᑦ 
ᐊᑐᖅᑕᐅᖃᑦᑕᖅᓯᒪᕗᑦ ᓯᓚᕐᔪᐊᕐᒥᐅᓂ ᐊᖏᖃᑎᒌᒍᑎᓄᑦ, 
ᐊᑐᖅᑕᐅᔪᓐᓃᖅᑎᑕᐅᓂᖏᓐᓄᑦ ᐊᐅᓚᑕᐅᑦᑎᐊᒃᑲᓐᓂᕐᓂᖏᓄᓪᓗ 
ᐅᓗᕆᐊᓇᖅᑐᑦ ᐃᓚᒃᓴᓕᐊᕆᔭᐅᓯᒪᖃᑦᑕᕐᓂᖏᑦ. 
ᐆᒃᑎᕋᖅᑕᐅᓯᒪᓂᑯᑦ ᐊᓘᑦᒥ ᓴᕿᑦᑎᓯᒪᔪᑦ ᑕᒪᒃᑯᐊ ᓄᖑᔪᐃᑦᑐᒥᒃ 
ᓱᕈᕐᓇᖅᑐᑦ ᐱᑕᖃᖅᑎᒋᓂᖏᑦ ᐊᑦᑎᒃᓯᕚᓪᓕᖅᓯᒪᔪᑦ 
ᑕᐃᒪᖓᑦ ᐊᑐᖅᑕᐅᑦᑕᐃᓕᒪᓕᖅᑎᓪᓗᒋᑦ. ᐊᓯᖏᑦ 
ᓱᕈᕐᓇᖅᑐᑦ, ᓱᓕ ᐊᑐᖅᑕᐅᔪᑦ, ᓴᕿᓯᒪᓕᖅᑐᑦ ᐳᖅᑐᑎᒋᓂᖏᑦ 
ᐊᓯᔾᔨᖅᓯᒪᓂᖏᓐᓂᖏᓐᓂᒃ ᐅᕝᕙᓗᓐᓃᑦ ᐳᖅᑐᓯᕙᓪᓕᐊᓯᒪᓂᕐᒥᒃ.

ᑐᖁᓐᓇᖅᑐᖅ ᒨᑯᕆ
ᒨᑯᕆ ᐃᓚᒃᓴᔭᐅᖕᒥᖕᒪᑦ ᐊᓂᕐᓂᕐᒧᐊᖅᐸᒃᑐᖅ ᐃᓄᐃᑦ 
ᐱᓕᕆᓂᖏᓐᓄᑦ ᓲᕐᓗ ᐊᕐᔭᒃᓴᓂᒃ ᐃᑯᐊᓚᑎᑦᑎᓂᖏᓐᓂ, 
ᐊᒻᒪᓗ ᐃᖕᒥᓃᓐᓇᖅ ᐱᖃᑦᑕᖅᑐᓂ ᓯᓚᕐᔪᐊᕐᒥ, ᓲᕐᓗ ᓇᐹᖅᑐᐃᑦ 
ᐅᑯᐊᓪᓚᓂᖏᓐᓂᒃ. ᒨᑯᕆ ᑐᖁᓐᓇᖅᑐᓕᒃ ᑐᖁᓐᓇᕈᓐᓇᕐᒪᑦ 
ᐃᓄᖕᓂᑦ ᐃᓚᖏᓐᓂᒃ ᓴᕿᐅᒪᓂᖏᓐᓂᒃ. ᖃᐅᔨᓴᖅᑎᑦ 
ᖃᐅᔨᓯᒪᔭᖏᑦ ᐊᓘᑦᒥ ᐱᒻᒪᕆᐊᓗᖕᓂᒃ ᐱᓕᕆᒋᐊᕈᑕᐅᓯᒪᔪᑦ 
ᐅᑭᐅᖅᑕᖅᑐᒥ ᓇᓂᑐᐃᓐᓇᖅ ᖃᐅᔨᓂᐊᖅᑕᐅᓪᓗᑎᒃ 
ᖃᓄᖅ ᒨᑯᕆ ᑐᖁᓐᓇᖅᑐᖅ ᐋᐅᓚᕙᓪᓕᐊᖃᑦᑕᕐᒪᖔᑦ/
ᓅᑉᐸᓪᓕᐊᖃᑦᑕᕐᒪᖓᑦ ᐅᑭᐅᖅᑕᖅᑐᒥ ᓯᓚᒥᒃ ᐊᐳᒻᒧᑦ , ᐆᒪᔪᕐᓄ, 
ᑭᖑᓪᓕᕐᒥᓗ, ᐃᓄᖕᓄᑦ. 

ᐆᒃᑐᕋᖅᑕᐅᓂᖏᑦ ᒨᑯᕆ/ᑐᖁᓐᓇᖅᑐᑦ ᓯᓚᒥ ᐊᓂᕐᓂᕐᒥ ᐊᓘᑦᒥ 
ᐱᒋᐊᓚᐅᖅᓯᒪᔪᖅ 1995−ᒥ, ᐊᒻᒪᓗ ᐊᐳᖅᓯᒃ 1998−ᒥ. ᑕᐃᒪᖓᑦ 
ᐆᒃᑐᕋᖅᑕᐅᖃᑦᑕᕆᐊᓚᐅᖅᑎᓪᓗᒋᑦ, ᒨᑯᕆᖃᖅᑎᒋᓂᖏᑦ ᓯᓚᒥ 
ᐊᓂᕐᓂᕐᒥ ᓱᓕ ᐊᓯᔾᔨᖅᓯᒪᖏᑦᑐᑦ.

ᓴᓃᑦ ᐳᔪᕐᒥ 
ᓴᓃᑦ ᒥᑭᔫᑎᒻᒪᕆᐊᓘᖕᒪᑕ ᓱᕈᐃᑦ ᐊᐅᓚᔪᓐᓇᖅᑐᑦ ᐊᓂᕐᓂᕐᒥ. 
ᐃᐲᑦ ᓂᐱᑦᑐᓐᓇᕐᒪᑕ ᓴᓂᕐᒧᑦ, ᐅᖓᓯᒃᑐᒻᒪᕆᐊᓗᖕᓄᑦ 
ᐃᖏᕐᕋᔪᓐᓇᖅᓱᑎᒃ. ᓴᓂᖃᕐᓂᖏᑦ ᐆᒃᑐᕋᖅᑕᐅᒋᐊᓕᓚᐅᖅᓯᒪᔪᑦ 
ᐊᓘᑦᒥ 1980−ᒥ. ᑕᐃᒪᖓᑦ ᖃᐅᔨᓴᖅᑏᑦ ᑕᑯᖃᑦᑕᖅᓯᒪᓕᖅᑐᑦ 
ᐊᒥᓱᒐᓴᖕᓂᒃ ᓴᓂᖃᖅᑐᓂᒃ ᐳᔫᖅᑕᐅᓯᒪᔪᓂᒃ ᐊᓘᑦᒥ 
ᐊᑦᑎᒃᓯᕙᓪᓕᐊᓯᒪᔪᓂᒃ; ᑕᐃᒪᐃᓐᓇᓱᒋᔭᐅᕗᑦ ᓯᓚᕐᔪᐊᕐᒥ 
ᓱᕈᕐᓇᕈᑕᐅᔪᓂᒃ ᐊᐅᓚᑦᑎᓂᖅᓴᐅᕙᓪᓕᐊᓕᕐᓂᖏᓐᓄᑦ.

ᓯᕿᓂᕐᒥᒃ ᐆᑕᕐᓇᖅᑐᑦ ᐆᒃᑐᕋᖅᑕᐅᓯᒪᓂᖏᑦ 
ᓯᕿᓂᒃ ᐆᑕᕐᓇᖅᑐᑦ ᐆᒃᑐᕋᖅᑕᐅᓯᒪᓂᖏᑦ ᖃᐅᔨᒪᔾᔪᑕᐅᕙᒃᑐᑦ 
ᖃᓄᑎᒋ ᓯᕿᓐᓂᖅᐸᓪᓕᐊᓂᖅ ᓄᓇᒧᑦ ᑎᑭᐅᒪᖃᑦᑕᕐᒪᖔᑦ. 
ᑕᒪᒃᑯᐊ ᐆᒃᑐᕋᖅᑕᐅᔪᑦ ᐱᒻᒪᕆᐊᓘᓪᓗᑎᒃ ᓴᓇᕐᕈᑕᐅᔪᑦ 
ᖃᐅᔨᓴᖅᑎᓄᑦ ᖃᐅᔨᓴᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ. 
ᐊᓘᑦ ᐃᓚᒋᔭᐅᒐᒥ ᐱᓕᕆᖃᑎᒌᒃᑎᐅᔪᓂ 40-ᓂᒃ ᓯᓚᓕᕆᔨᓂᒃ 
ᓯᓚᕐᔪᐊᕐᒥ, ᓯᕿᓂᕐᒥᒃ ᐆᑕᕐᓇᖅᑐᖃᕐᓂᕐᒥᒃ ᐆᒃᑐᕋᐃᖃᑕᐅᔪᓂᒃ, 
ᖃᐅᔨᓴᖅᑎᓄᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ.

ᓯᓚᐅᑉ ᒥᒃᓵᓄᑦ ᖃᐅᔨᒪᔾᑎᑦ ᐆᒃᑐᕋᖅᑕᐅᓂᖏᑦ 
ᓯᓚᐅᑉ ᒥᒃᓵᓄᑦ ᖃᐅᔨᒪᔾᔪᑎᑦ ᐆᒃᑐᕋᖅᑕᐅᓯᒪᓂᖏᑦ ᐃᓚᖃᖅᐳᑦ 
ᐊᓂᕐᓂᕐᒥᒃ/ᓯᓚᒥᒃ ᓂᒡᓚᓱᖕᓂᕐᒥᒃ, ᒪᖁᖕᓂᐊᕐᓂᕐᒥᒃ ᐅᕝᕙᓗᓐᓃᑦ 
ᖃᓐᓂᕐᓂᐊᕐᓂᕐᒥᒃ, ᐊᓄᕆᓂᕐᒥᒃ ᐊᒻᒪᓗ ᓇᑭᖔᕐᓂᖓᓂᒃ ᐊᓄᕆ. 
ᑕᒪᒃᑯᐊ ᐆᒃᑐᕋᖅᑕᐅᓂᖏᑦ ᐱᒋᐊᓚᐅᖅᓯᒪᔪᑦ 1953−ᖑᑎᓪᓗᒍ, 
ᑕᒪᕐᒥᒡᓗ ᖃᐅᔨᔭᐅᓯᒪᔪᑦ ᐃᓄᓕᒫᓄᑦ ᐊᑐᐃᓐᓇᐅᓪᓗᑎᒃ 
ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓂ:

www.climate.weatheroffice.ec.gc.ca/ 
climatedata/canada_e.html

ᖃᓄᐃᑦᑐᓂᒃ ᖃᐅᔨᓴᖃᑦᑕᕐᒪᑦ ᐊᓘᑦᒥ?


